Rhybudd i bechadur.

1.

Tydi, bechadur amhur yma, cla’ yw dy gyffes, clyw dy goffa

I ddechre ystyr, gwaith anghenraid mwya’ ei rinwedd, am yr enaid;

Paham yr wyt ti mor ofalus am drin o hyd y byd enbydus 

A’r enaid gwan, Duw ar ei ran, mor druan ei ymdrawieth

O eisie chwilio iddo yn helaeth, ysol gariad, ffysigwrieth? 

Dy holl ofalon sydd yn benna’ am bethe damwain y byd yma 

Heb feddwl fawr rhwng lloer a llawr am awr, dirfawr derfyn, 

Ange arswydus, ergyd sydyn, heb le i gilio rhag ei golyn.

2.

Cofia feddwl yn ufuddedd am yr enaid mewn gwirionedd 

A gwylia i’r gwael lygredig gorffyn er ei anwyled droi yn elyn;

Y cnawd wrth natur sydd bob amser am galyn nwyfus blasus bleser 

A thithe yn fwyn yn cyd-ddwyn heb achwyn ebychiol 

Am gynhorthwy cadarn nerthol a da fwriad edifeiriol;

On’d garw fod y gwaeledd briddyn yn lladd yr enaid bob yn ronyn 

Eisie cael yn ddi-ffael ei ddiwael addewid

Yn y bedydd, dedwydd dwedyd, a’r fath hudol ymwrthodiad?
3.

Na ddod mo’r rhwysg i’r marwol gorffyn ond y porthiant sydd iddo yn perthyn,

Maethu’r corff a’i blesio’n ormod sydd yn bachu dyn i bechod; 

Bwyd a diod yn gymhedrol sydd yn gymwys iawn i’w ganmol,

Dillad clyd yn y byd rhag annwyd ddigonedd 

A hynny i’w feddu fydd ufuddedd gyda gwiwlan iawn ymgeledd;

Bodlondeb ydyw’r iawn brydferthwch gyda geirie diolchgarwch 

I Dduw Tad yn ddi-wad trwy gariad rhagorol

Am bob bendithion yn odiaethol ( chalon ddirwest onest unol. 

4.

Mae llawnder o wresogion seigie (rwy’n coelio) yn waeth na phrinder weithie, 

A fo digonol ni chais gwyno ond gollwng ange Crist yn ango’; 

Medd-dod, pechod mawr anghyfion, a fag odineb ymysg dynion,

Ymrafel maith lawer gwaith, mil canwaith bu cynnen,

Gwn, o’r achos, mawr yw’r ochen—Och!—i fagad, a chenfigen; 

Llawer gwraig a phlant sy’n geran mewn lle llwm cibog yn eu caban 

Ag wyneb llwyd eisie bwyd, ac annwyd i’w gwinedd

Pan fo ei gŵr yn anhawddgaredd efo’r cwrw yn ei berfedd.

5.

Mewn cyffro digio ei gymydogion, plesio is awyr ei gaseion 

A gwasgaru heb gelu’r golud, gall o’r achos golli’r iechyd; 

Troi delw Crist ar lun anifel, yn asw ei guchie o eisie gochel 

Ffydd ddi-ras y Cythrel cas, anaddas iawn iddo, 

Rhoddi’r enaid bach i raenio er maint deisyfiad Crist i’w safio; 

Cofia Lot a brenin Babel a chais di ddigryn ffydd ddiogel 

A thro yn ôl, fawl pur, fel Paul wrth reol athrawieth, 

Di gei dirion iechydwrieth ond gwir ddeisyfu ar Iesu o Nasreth. 

6.

Yn llyfr Mathew’r chweched bennod di gei hanes digon hynod 

A’r modd i arfer union yrfa, gore sylfaen dy breswylfa; 

Gochel falchder hyder hudol, gochel bechod defod diafol, 

Dy dynnu’n dost, fechan fost, i rydost gaeth rwyde, 

Dryge ffyrnig draig uffernle, rhyw ddyn dwl anian a’i dilyne; 

Diarhebion doeth odiaethol ac Iago hapusteg yr Apostol 

Sy’n rhoi i ni rybudd ffri i ’mgroesi, modd grasol, 

A’r Brenin Dafydd arwydd wrol sy (rwy’n tybed) yn gyfatebol.

7.

O! pam y porthi’r corffyn gwaeledd o flaen yr enaid mawr ei rinwedd? 

Llawer peth all ladd y corffyn na byddo’r enaid gwaeth o ronyn; 

Na [   ] enaid, eirie anianol, iawn dro gweddus, yn dragwyddol, 

Dau le fydd ar ôl ein dydd trwy gynnydd trigiannol: 

Y nefoedd wiwras, ddinas ddoniol, a’r llall yw’r ffyrnig bwll uffernol; 

Os gwerthi d’enaid i fynd yno y corff o’i lety a ddychwel ato, 

Cyd-ddiodde’r tân, ysol ran anniddan, rwy’n adde,

Archoll benyd, erchyll boene, le damnedig, i’r eneidie. 

8.

Pwy all ddiodde’ un wreichionen (’r bys bychan asw heb ochen

O’r tân di-rym daearol yma wrth dân ysol uffern isa’? 

Ni byddit chwarter un munudyn yn ceisio ei ddifa, hynny o ddifyn,
(Llawer peth yn ddi-feth o doreth daearol,

Dail a llysie fydde llesol i’w gwneud ( chysur yn iachusol)
Heb ddim gochel tân uffernol lle bydd rhai’n gweiddi’n dragwyddol, 

Heb ddiwedd byth, syndod syth, mewn adwyth boenydiol, 

Hen ddwys gerydd anesgorol heb le i’w newid i’r annuwiol. 

9.

Ceisiwn fwriad edifeirwch, ceisiwn gyrraedd gwir hawddgarwch, 

Ceisiwn ysgol Jacob dduwiol i ddringo’n ufudd i’w wlad nefol; 

Ceisiwn lampe’r call forynion i oleuo i deithio fel y doethion 

I fynd o hyd trwy donne’r byd i’r llawnfyd mwyn llonfawr, 

Grym a sylfaen gry’ rasolfawr yn faith i’w dilyn fyth hyd elawr; 

Goriade Peder yr Apostol a’n dwg i feddiant dawn ufuddol 

At y Tad yn ddi-wad trwy gariad rhagorol,

I’w nefol dyrnas, ddinas ddoniol, trwy ffydd a gweddi yn dragwyddol. 

Rhybudd i Bechadur.

1.

Tydi bechadur amhur yma cla yw dy gyffes clyw dy goffa, 

I ddechre ystyr gwaith angenrhaid mwya ei rinwedd am yr Enaid, 

Paham yr wyti mor ofalus am drin o hyd y byd enbydus 

A’r enaid gwan Duw ar ei ran mor druan ei ymdrawiaeth 

O eisiau chwilio iddo’n helaeth ysol gariad physygwiaeth 

Dy holl ofalon sydd yn benna am bethau damwain y byd yma 

Heb feddwl fawr rhwng lloer a llawr am awr dirfawr derfyn, 

Ange arswydus ergid sydyn heb le i gilo rhag y gelyn. 

2.

Cofia feddwl yn ufuddedd am yr enaid mewn gwirionedd 

A gwilia i’r gwael lygredig gorphyn er ei anwyled droi yn elyn, 

Y cnawd wrth natur sydd bob amser yn ceisio ei nwyfus blasus bleser 

A thithau yn fwyn yn cyd-ddwyn heb achwyn ebychiol, 

Am gynnorthwy cadarn nerthol a da fwriad edifeiriol, 

Ond garw fod y gwaeledd briddin yn lladd yr enaid bob yn ronyn, 

Eisie cael yn ddiffael ei ddiwael addewid, 

Yn y bedydd dedwydd dwedyd ar fath hydol ymwrthodid. 

3.

Na ddod mor rhwysc i’r marwol gorphyn ond y porthiant sydd iddo’n perthyn 

Maethu’r corph a’i blesio yn ormod sydd yn bachu dyn i bechod; 

Bwyd a diod yn gymhedrol sydd yn gymwys iawn iw ganmol 

Dillad clud yn y byd rhag anwyd ddigonedd, 

A hyn iw fedd ’n ufuddedd gyda gwiwlan iawn ymgeledd 

Bodlondeb ydyw ’r iawn brydferthwch gyda geirie diolchgarwch 

I Dduw Tad yn ddiwad trwy gariad rhagorol, 

Am bob bendithion yn odiaethol a chalon ddirwest onest unol 

4.

Mae llawnder o wresogion seigiau rwi’n coelio yn waeth na phringder weithiau, 

A fo digonol ni chais gwyno ond gollwng ingau Crist yn ango, 

Medd-dod pechod mawr anghyfion a fag odineb ymysc Dynion 

Amrafael maith lawer gwaith canwaith bu cynnen, 

Gwn o’r achos mawr yw’r ochen och i fagad a chenfigen, 

Llawer gwraig a phlant sy’n geran mewn lle llwm cibog yn eu caban 

Ac wyneb llwyd eisie bwyd ac anwyd iw gwinedd, 

Pan fo’r gwr yn anhawddgaredd efo’r cwrw yn ei berfedd 

5.

Mewn cyffro digio ei gymdogion plesio is awyr ei gaseion 

A gwascaru heb gelu’r golud gall o’r achos golli’r jechyd, 

Troi delw Crist ar lun anifel yn aswy ei guchia eisie gochel 

Ffydd ddiras y cythrel cas anaddas iawn iddo, 

Rhoddi’r enaid bach i raenio er maint deisyfiad Crist iw safio 

Cofia Lot a brenin Babel a chais ddigryn ffydd ddiogel 

A thro ’n ol fawl pur fel Pawl wrth reawl athrawiaeth. 

Di gei dirion jechydwriaeth ond gwir ddeisyfu ar Jesu o Nazareth. 

6.

Yn llyfr Mathew’r chweched bennod di gai haues deg a hynod 

A’r modd i arfer union yrfa gore sylfaen dy breswylfa, 

Gochel falchder hyder hudol gochel bechod defod diafol 

Dy dynnu’n dost fechan fost ry dost i rwyde, 

Dryge ffyrnig draig uffern-le rhyw ddyn dwl anian ai dilyne 

Diharebion doeth odiaethol a Jaco hapusdeg yr Apostol 

Sy’n rhoi i ni rybudd ffri i ’mgroesi modd grasol, 

A’r brenin Dafydd arwydd wrol sy rwi’n tybed yn attebol. 

7.

O pam y porthi’r corphyn gwaeledd o flaen yr enaid mawr ei rinwedd 

Llawer peth all ladd y corphyn na byddo’r enaid gwaeth o ronyn 

Na [  ]yr enaid eiriau anianol jawn dro gweddus yn dragwyddol 

Dau le fydd ar ol ein dydd trwy gynnydd trigiannol, 

Y nefoedd wiw-ras ddinas ddoniol a’r llall yw’r ffyrnig bwll uffernol 

Os gwerthi d’enaid i fynd yno y corph o’i letty a ddychwel atto 

Cyd-diodde’r tân yscol rân aniddan rwi’n adde, 

Archoll benyd erchyll boenau le damnedig i eneidiau. 

8.

Pwy all diodde un wreichionen ar bys bychan aswy heb ochen 

O’r tân dirym daearol yma wrth dân ysol y pwll isa, 

Ni byddit chwarter un munudyn yn ceisio i ddifa hynny o ddifyn 

Llawer peth yn ddifeth o doreth daearol, 

Dail a llysiau fyddai llesiol iw gwneud a chysur yn iachusol 

Heb ddim gochel tân uffernol lle bydd rhai’n gwaeddi yn dragwyddol 

Heb ddiwedd byth syndod syth mewn adwyth boenydiol 

Hen ddwys gerydd anescorol heb iw newid i’r annuwiol, 

9.

Ceisiwn fwriad edifeirwch ceisiwn gyraedd gwir hawddgarwch 

Ceisiwn yscol Jacob dduwiol i ddringo’n ufudd i’wlad nefol 

Ceisiwn lampau’r call forwynion i oleuo i deithio fel y doethion 

I fynd o hyd trwy donnau’r byd i’r llawnfyd mwy llonfawr, 

Grym a sylfaen gry rasol fawr yn faith i’n dilyn fyth hyd elawr, 

Fel dwedodd Pedr yr apostol a’n dwg i feddiant dawn ufuddol, 

At y Tad yn ddiwad trwy gariad tra gwrol, 

I’w nefol deyrnas ddinas ddoniol trwy ffydd a gweddi yn dragwyddol. 

Hugh Jones

Teitl yr wynebddalen

Rhybudd i Bechadur i feddwl am ei Ddiwedd ac ymadel a gwagedd y Byd hwn. Iw chanu ar y don elwir King’s Farewel, neu Ymadawiad y Brenhin.

Y testun

Argraffwyd yng Nghaerfyrddin gan John Ross (fl. 1763–1807) tros Hugh Evans. Gwelir y dyddiad 1765 mewn print ar yr wynebddalen a hysbysebir yn y llyfryn sawl cyhoeddiad ac yn eu plith Y Rhedegwr Ysbrydol (argraffwyd gan John Ross yn 1765, gw. LW 771), Diferyn Dewisol o Fel o’r Graig Crist (argraffwyd gan John Ross yn 1764, gw. LW 5198), Gwaedd yng Nghymru yn Wyneb pob Cydwybod (argraffwyd gan John Ross yn 1766 a thrachefn yn 1767, gw. LW 3411–12) a Llythyr at y Cymry Cariadus (nid oes cofnod yn LW i John Ross argraffu’r gwaith hwn).

Ffynhonnell arall

Bangor 16 (26) = BWB 718i:  Argraffwyd yn yr Amwythig tros Hugh Evans. Y mae’r testun hwn yn anghyflawn.

